
PILEMON

1-3
1Ye Pol ye Munon inubersi igo Yisas eng wonou
sarau munon end uyort igoum. Ininou wau ima

Timoti nob ne ininou munon banam ten ende
erogori sarau baab igoun. End ye Timoti nob

ombur namanimun e gumotoun. 2 Io, Pilemon,
namani e gumotoun eng ininou imemi Apia gu-
motet ne Arkipus gor gumotoun. Arkipus wo yo-
gorau munon uter gas ende ininob naget Munon
Aib qob dibes gamb igo. Ne sios munon yurau
diab nonou munait qiumuni igour eng gor na-
manimun e gunor.

3 Ininou Qenu ne Munon Aib inubersiau tari
Yisas oau anmeinseara ubersi igoarar.

4-7 Pilemon qomon uber aba gab Pol mismisir-

arei
4Pilemon, ye nenet igub yonou Qenu wot uberet

genen nob qamb igoum. > Nenet qamarari igub
igoum eng, ne Munon Aib Yisas genunget ne wot
oabig ne munon yurau gei Qenut oabig igour eng
wuribanamsi igoan. 6 End in oabig igoun gas
ende ne gor ende. End ye Qenu nob gemerine
nonou oau apand eng nonogursia oau apand end
nonoguret misir uber eng nemuaserama gqomon
uber gugum Yisas niimbig igo eng toat igoar.
7Munon Yisast oabig igour eng ne mom wuriqe-
nungar igoan end wurinou misir eng nonogursi
igoan. End ye mom mismisir ne oau mein burab
igoum.

8-22 Pol Onesimus wot igub Pilemon nob qa-
marei o
8 End ye nonou munon barai gigit igoum end

gomon goregen ger igo eng Munon inubersiau
tari unumut qugiab nonob gemeribam. 9 Ego
ende ebet me gemerinei. In ombur gibanamsi
igoun end qob mesenau nonob quraum. Io, ye
Pol ye Yisas munon inubersiau tari wonou sarau
end ye uyort igoi isigi buroum. 10 Ye ete nonob
gemerine ig: Onesimus yonou wau ten gas ende
misir ig. Wo ye uyort igo ne wonou oau apand
eng ye imbigomei. Qomon end wo yonou wau ten
gas ende burerei. 11 Qoan wo ende me nemusub
igamau. Ego see wo sarau uber ebet in ombur
inmusub igo.

12 End ye bo imurimine nenet irar eng, wo
yonoumisir eng gugum baira. 13Yonou sarau eng,
gob uber dibes gqamb qirine uyort yebigumirei.
Qen end ne uput qamb ye Onesimus duet nob
uyort e igimine ye nob sarau ebet igo. 14 Endne ne
eng qoyam ue end ye uyes wo me duinei, ue. Ne
qgomon uber aban eng nonou misir end ende eb.

15 Onesimus wo gen pitent newogub mugenderi
igoar end taui qamb Qenu wonou bo imurima
diab oau nemeinsi genen nonob igoriba. 16 See
WO bo sarau munon ar ue, wo qomon eng mom
imbigorei. End in ombur ininou wau ima end
mom genungoun. Ye mom yonou ima ten ende
gamb genungetigoum. Ne wot Yisas wonou sarau
munon end wot gamb ne genunget nob igoar.

17Ne yet ombur tenori mom igo Munon inuber-
siau tari sarau ebet igoun ende yet gamb gab eng
Onesimus wo gor ende si. 18Wo ne bais nesiningot

giyo a nonomi ger ar baia gab eng yet big gem.
19 Qob e yonou ubent gumotoum. Wo mi ger ar
net ba igama eng yonou mi taui neteibam. A ne
yet mi ar bauon eng, ye qob uber dibes gemerine
igub oabigon end bebereg igoriban. Mi eng ne bo
maigas me tauieminerei. 20 Io, wau ima, Munon
Aib unumut ne yet sarog biga menman negein.

In ombur Munon inubersiau tari wonou munon
yurau end oau ye meinsi.

21Ye mom imbigoum, ne ye qob eng mom toat
igoriban. End namanimun e gumotoum. Ye mom
imbigoum, ye qob e nonob quraum eng toat ne
nonou misirt qomon sig uber eng aba dibeneriba.
22 Ye qob ger ete: an ye yogoub gamb Qenut
gebi gqamb igoumon eng ye imbig igoum. Ego ari
gen gab Qenu wonou ye uyort igoum eng yebeasi
waga eng diab animbegeibam. End ye diab igorin
eng munai tumbigi ger arsisab igama.

23-25 Qob sasam

23 Epapras nenet uber igoar qura. Wo ye nob
munon inubersiau tari wonou qob uber gqamb
girune uyort inbigumirei. 24 Ne yonou sarau ero-
goribaab igoun eng, Mak ne Aristarkus ne Demas
ne Luk wuri gor nenet uber quraur. 25 Munon Aib
inubersiau tari Yisas eng wonou uyes anmusia
oau mein ten igoarar.

